
Cëszô 

Cëszô téż zakrzëczi, 

Czej sã krziwdzą lëdze  

Abò słowów szpetnëch 

Pòwëleją mòrze... 

Cëszô téż zapłacze  

Nad dzeckã niewinnym 

Przë blisczégò strace 

Nad zëmnym a sztiwnym... 

Cëszô sã ùceszi  

Z Twégò smieniô do mie  

Z òczów łzë wësëszi  

Zwieselnieje człowiek... 

Cëchszi je òd cëszë 

Leno czas starëchny  

Òpòcuszkù niese 

Miech spóznionëch mëslów... 

Jedna z nich wëpadnie  

Na strzód pòlów stegnã  

Zdżibnã sã, bë zazdrzec 

Cëż to je za jedna... 

Cëszô téż zakrzëczi... 

